PERFIL DOS GRUPOS DO CONCERTO NA CAPITOL
► Os teloneiros: Pi Graos
Pi graos comezan en novembro de 2008 (baixo o nome Perpetradores de actos) como un dos primeiros grupos en ensaiar no Local de Música de Pontevedra. Aínda que non teñen discos no mercado, na súa curta existencia gañaron un dos premios Nsaio Xeral en Santiago de Compostela, o terceiro premio do certame Musicaxove’09 e o segundo do GZCrea’09. Tocaron na Rede Galega de Música ao Vivo, nun concerto no pub “El Ensanche”, en Vigo. Ademáis, interpretaron ca súa Pixésima Sinfonía a banda sonora orixinal dun trailer promocional da Axencia Audiovisual Galega. Toda a súa música está dispoñible no enderezo www.myspace.com/pigraos, así coma a súa axenda de concertos.

Estilo

Pi graos nace con dous obxectivos, compoñer a súa propia música e desfrutar no intento. Aínda que o seu estilo poderíase encaixar no jazz contemporáneo, o seu rumbo está desviado aproximadamente pi graos ó oeste xa que buscan a orixinalidade na estrutura dos seus temas e exprimir ó máximo a súa instrumentación. O seu repertorio baséase en composicións orixinais.

Membros

Os músicos responsables son:

Lucas Rey: Teclados, composición.

Martín Garrido: Batería, tabla e máis percusión.

Pedro Oliveira: Guitarra.

Adrián Fachal: Saxo alto.

Jorge “Jito” Villar: Baixo.

· Lucas Rey Ramos (Muros, A Coruña) é o teclista e compositor do grupo e leva tocando xa case 15 anos. Estudou 2 anos no Conservatorio de Santiago e 10 en Estudio Escola de Música, as disciplinas de piano, harmonía moderna, composición e arranxos, agrupación musical, entre outras. Ás súas costas leva varios concertos en directo, así como a composición de varias bandas sonoras, coma a do tráiler mencionado arriba e de dúas obras de teatro para a compañía Quartoescuro. Ademáis de en Pi graos, toca no grupo de funk Zeta.
· Martín Garrido Barreiro (Augas internacionais) leva 8 anos estudando batería e percusión, con profesores coma Luis “Patata” Bravo (orquestra Panorama) e Daniel Díaz (Cró), e máis recentemente está aprendendo tabla india co profesor Vikas Tripathi. Participou en varios grupos aparte de Pi graos, coma Stratosfear, The two halfs e Hugo y los bolugos, así coma en varias orquestras de verán. Impartiu, xunto con Vikas Tripathi, unha master class sobre tabla e traballa como luthier en instrumentos de percusión.
· Pedro Oliveira Mogrovejo (Poio, Pontevedra), a pesares de non contar con experiencia anterior en grupos de música, leva 7 anos adicados á guitarra, e durante 3 recibindo clases particulares, ademáis de estudar Maxisterio Musical.
· Jorge Villar Arana (Vigo, Pontevedra) Leva case 4 anos tocando o baixo, tomando clases nas escolas Allegro e Metrópolis, con profesores como Rubén Alonso e Paco Dicenta. Pertenceu ó grupo Insomnia, pero agora adícase a Pi graos e ó seu grupo de metal: Delirans.
· Adrián Fachal Camiños (Cangas do Morrazo, Pontevedra). Formouse como guitarrista de blues e jazz con Tony d’Arco, mais para o seu instrumento, o saxo, é autodidacta. Non só toca en Pi graos, ademáis é o saxofonista dos grupos Monkey Meets Music, Los Homo Sexuales, La última perra e o grupo residente do pub de jazz Alma Jazz (Vigo). Ademáis é coordinador de proxectos da asociación Musiquina e coordinador de produción da Fundición Nautilus.
Web

· Perfil de Pi graos en MySpace
· Pi graos en Last.fm.

► Los Coronas
Los Coronas son o grupo pionero e de máis repercusión do surf instrumental en España actualmente. A súa formación naceu en 1991 con claras infuencias da música de Duane Eddy, Link Wray, Dick Dale, los Ventures o Los Shadow pero co tempo déronlle unha volta ao seu son engadindo un sabor hispano, con toques de pasodobre e rumba.
No seu último traballo, El Baile Final... de los Locos y los Cuerdos (Bittersweet Recordings, 2009) los Coronas dan un repaso ao espírito dos “Spaghetti westerns, as cabalgadas de Curro Jiménez ou os documentais de surf de Don Brown”. Trátase dunha curiosa apropiación da esencia musical de México ou o Sur de EEUU.

